
1 ЖАЛПЫ ЕРЕЖЕЛЕР 

 

1.1 Осы Оқу-әдістемелік комиссия туралы ереже (бұдан әрі - Ереже) 

Қазақстан Республикасы Мәдениет және спорт министрлігі Мәдениет 

комитетінің «Қазақ ұлттық өнер университеті» республикалық мемлекеттік 

мекемесінің (бұдан әрі-Университет) оқу-әдістемелік комиссиясының негізгі 

міндеттерін, функцияларын, қалыптастыру тәртібі мен өкілеттіктерін 

айқындайды. 

1.2 Ереже мынадай нормативтік-құқықтық құжаттарға сәйкес әзірленді: 

 «Білім туралы» 2007 жылғы 27 шілдедегі № 319-III Қазақстан 

Республикасының Заңымен; 

 «Сыбайлас жемқорлыққа қарсы іс-қимыл туралы» 2015 жылғы 18 

қарашадағы № 410-V Қазақстан Республикасының Заңымен; 

 Қазақстан Республикасы Білім және ғылым министрінің 2018 жылғы 30 

қазандағы № 595 бұйрығымен бекітілген Тиісті үлгідегі білім беру 

ұйымдары қызметінің үлгілік қағидалары; 

 Қазақстан Республикасы Білім және ғылым министрінің міндетін 

атқарушының 2007 жылғы 21 желтоқсандағы № 644 бұйрығымен 

бекітілген әдістемелік (оқу - әдістемелік, ғылыми - әдістемелік) кеңес 

қызметінің және оны сайлау тәртібінің үлгілік қағидаларымен 

бекітілген; 

 ҚР Мәдениет және спорт министрінің бұйрығымен бекітілген Қазақстан 

Республикасы Мәдениет және спорт министрлігі Мәдениет комитетінің 

«Қазақ ұлттық өнер университеті» республикалық мемлекеттік 

мекемесінің жарғысымен бекітілген. 

1.3 Оқу-әдістемелік комиссия (бұдан әрі – Комиссия) – факультеттің 

әдістемелік жұмысын ұйымдастырумен, оқу процесін оқу-әдістемелік 

қамтамасыз ету мәселелері бойынша факультет кафедраларының қызметін 

үйлестірумен айналысатын орган. 

 

 

2 КОМИССИЯНЫҢ НЕГІЗГІ МАҚСАТТАРЫ, МІНДЕТТЕРІ МЕН 

ҚҰЗЫРЕТТЕРІ 

 

2.1 Комиссия қызметінің негізгі мақсаты факультеттің оқу-әдістемелік 

жұмысының тиімділігін арттыру және факультеттегі оқу процесін әдістемелік 

қамтамасыз ету бойынша жұмыстарды үйлестіру болып табылады. 

2.2 Қойылған мақсатқа жету үшін комиссия алдына мынадай міндеттер 

қойылады: 

1) факультетте оқу процесін әдістемелік қамтамасыз ету мен жетілдіруді 

бақылауды жүзеге асыру; 

2) факультеттегі оқу процесін әдістемелік қамтамасыз ету сапасының 

мониторингі; 

3) оқу, оқу-әдістемелік және ғылыми-әдістемелік әдебиеттерді, құралдар 

мен басқа да материалдарды жоспарлау және басып шығаруға дайындау; 

4) факультеттің оқу-әдістемелік жұмысын ұйымдастыру және жетілдіру 

бойынша озық тәжірибені тарату, жас оқытушыларға әдістемелік көмек көрсету; 

5) факультетте педагогикалық және ғылыми кадрлардың біліктілігін 

арттыру, қайта даярлау және аттестаттау жүйесін жетілдіру бойынша ұсынымдар 

дайындау; 

6) жаңа технологияларды, әдістерді, оқыту құралдарын енгізу және 

қолданыстағы технологияларды жетілдіру жөніндегі жұмысты ұйымдастыру. 

2.3 Қойылған міндеттерді шешу үшін Комиссия:  

1) факультетте оқу процесін оқу-әдістемелік қамтамасыз ету мәселелерін 

қарайды; 

2) ғылыми, оқу, оқу-әдістемелік әдебиеттерді, оның ішінде электрондық 

жеткізгіштерде әзірлеу процесін жоспарлайды және бақылайды; 

3) факультетте оқу-әдістемелік және ғылыми-әдістемелік жұмысты 

жетілдіру бойынша семинарлар, кеңестер ұйымдастырады және өткізеді. 

4) факультетті даярлау бағыттары бойынша білім беру бағдарламаларын 

(ББ) әзірлеуге қатысады; 

5) оқу-әдістемелік қызмет саласындағы университеттің ішкі нормативтік 

құжаттарын талқылауға және әзірлеуге қатысады; 

6) факультеттің ПОҚ дайындаған жекелеген пәндер, практикалар, оқу-

әдістемелік әдебиеттер бойынша оқу бағдарламаларына алдын ала сараптама 

жүргізеді, олардың нормативтік құжаттардың талаптарына сәйкестігін 

айқындайды; 

7) таңдау пәндерінің, авторлық бағдарламалардың тақырыбын талдайды, 

оларды оқу процесінде іске асыруға ұсыну туралы шешім қабылдайды; 

8) оқу процесін жетілдіруге және ПОҚ-ға практикалық көмек көрсетуге 

бағытталған әдістемелік жұмыстың әртүрлі нысандарын енгізуді 

ұйымдастырады; 

9) факультет ББ бойынша элективті пәндер каталогтарын талқылайды, 

әзірлейді және бекітуге ұсынады; 

10) факультет пәндері үшін пререквизиттер мен постреквизиттерді 

айқындайды; 

11) факультет комиссиясының жылдық жұмыс жоспарын әзірлейді және 

бекітуге ұсынады; 

12) комиссия жұмысының жылдық есебін жасайды және бекітуге ұсынады. 

3 КОМИССИЯ ҚЫЗМЕТІН ҰЙЫМДАСТЫРУ 

 

3.1 Комиссия университет факультетінде ұйымдастырылады. Комиссия 

құрамын университеттің оқу және оқу-әдістемелік жұмысы жөніндегі 

проректоры бекітеді. 

3.2 Комиссия құрамына факультет деканы, факультет құрамына кіретін 

кафедра меңгерушілері, кафедралардағы оқу-әдістемелік жұмысқа жауапты 

тұлғалар кіреді.  

3.3 Комиссия қызметіне басшылықты факультет деканы атынан Комиссия 

төрағасы жүзеге асырады.  

3.4 Хатшы Комиссия мүшелерінің арасынан ашық дауыс беру арқылы 

сайланады. 

3.5 Комиссия отырысы екі айда кемінде 1 рет өткізіледі. 

3.6 Комиссия өз қызметін факультет пен университеттің оқу-әдістемелік 

кеңесінің жылдық жұмыс жоспарларымен келісілген және оқу және оқу-

әдістемелік жұмыс жөніндегі проректор бекіткен жылдық жұмыс жоспарлары 

негізінде ұйымдастырады. 

3.7 Әр оқу жылының соңында факультеттің оқу-әдістемелік жұмысы 

туралы есеп жасалады, ол университеттің оқу-әдістемелік кеңесінде бекітіледі. 

3.8 Комиссия отырыстары хаттамамен ресімделеді, оған Комиссия 

төрағасы мен хатшысы қол қояды. 

3.9 Отырыстардың хаттамалары мен комиссия құжаттары факультетте 

сақталады. 

 

 

4 ҚОРЫТЫНДЫ ЕРЕЖЕЛЕР 

 

4.1 Осы Ереже бекітілген күнінен бастап күшіне енеді және жаңасымен 

ауыстырылғанға дейін қолданылады. 

4.2 Университет бөлімшелерінің ұсыныстары негізінде Ғылыми кеңес 

Ережеге өзгертулер мен толықтырулар енгізе алады. 

 


